
Ղեկավարվելով <<Զինապարտության  մասին>> ՀՀ օրենքի  16 հոդվածի 2-րդ մասով` Հայաստանի Հանրապետության   կառավարությունը  ո ր ո շ ու մ   է`

1. Պարտադիր զինվորական ծառայության զորակոչից տալ տարկետում`

1) Միքայել Էդուարդի Սամվելյանին (ծնվ.` 1993 թ. հոկտեմբերի 13-ին, հասցեն` քաղ. Երևան, Զաքիյան փող., 3 շենք, բն. 87, Օքսֆորդի համալսարան, մագիստրատուրա)` մինչև 2017 թվականի ձմեռային զորակոչ.

2) Արման Վահագնի Տիգրանյանին (ծնվ.` 1998 թ. նոյեմբերի 10-ին, հասցեն` քաղ. Երևան, Այգեստան 3-րդ փող., տուն 2, Կալիֆորնիայի Բերքլի համալսարան, բակալավրիատ)` մինչև 2020 թվականի ամառային զորակոչ.

3) Նարեկ Գագիկի Գալստյանին (ծնվ.` 1996 թ. նոյեմբերի 26-ին, հասցեն` Արմավիրի մարզ, գյուղ Արաքս, Կ. Դեմիրճյան փ., տուն 25, ԱՄՆ Փրինսթոնի համալսարան, բակալավրիատ)` մինչև 2020 թվականի ամառային զորակոչ.
4) Գևորգ Վարդանի Մարտիրոսյանին (ծնվ.` 1997 թ. հուլիսի 31-ին, հասցեն` քաղ. Երևան, գրիբոյեդովի փող., 3 շենք, բն. 24,  ՄԹ Քեմբրիջի Թրինիթի քոլեջ, բակալավրիատ)` մինչև 2020 թվականի ամառային զորակոչ.
5) Գևորգ Մանվելի Խանդամիրյանին (ծնվ.` 1999 թ. հունիսի 26-ին, հասցեն` քաղ. Երևան, Տիգրան Մեծի 36դ շ., բն.19, Կալիֆորնիայի Բերքլի համալսարան, բակալավրիատ)` մինչև 2020 թվականի ամառային զորակոչ.
6) Հայկ Լևոնի Հակոբյանին (ծնվ.` 1993 թ. դեկտեմբերի 23-ին, հասցեն` քաղ. Երևան, Շիրվանզադե փող., 15/32 շենք, բն. 27, ԱՄՆ Փրինսթոնի համալսարան, ասպիրանտուրա (Ph.D.))` մինչև 2021 թվականի ձմեռային զորակոչ:
2. Ընդունել  ի գիտություն, որ վերոնշյալ քաղաքացիները ներկայացրել են նոտարական կարգով  հաստատված  հայտարարություն,  որի  համաձայն  պարտավորվել  են ուսումն  ավար​տելուց հետո վերադառնալ Հայաստանի Հանրապետություն  և  2  տարի աշխատել  իր մաս​նա​գիտությամբ` Հայաստանի Հանրապետության պաշտպանության նախա​րա​րու​թյունում կամ Հայաստանի Հանրապետության պաշտպանության նախարա​րության միջնորդու​թյամբ՝  նրա կողմից առաջարկվող վայրում:
3. Սույն որոշման  1-ին կետի 2-րդ և 5-րդ ենթակետերն ուժի մեջ են մտնում տվյալ քաղաքացիների 18 տարին լրանալուց հետո:
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ
1. Ընթացիկ իրավիճակը և խնդիրները

ՀՀ քաղաքացիներ Միքայել Էդուարդի Սամվելյանը, Արման Վահագնի Տիգրանյանը, Նարեկ Գագիկի Գալստյանը, Գևորգ Վարդանի Մարտիրոսյանը, Գևորգ Մանվելի Խանդամիրյանը և Հայկ Լևոնի Հակոբյանը, ովքեր ընդունվել են աշխարհի լավագույն տասն օտարերկրյա բարձրագույն ուսումնական հաստատություններ՝ տարբեր կրթական ծրագրերով՝ արժանացել են <<Լույս>> հիմնադրամի 2016 թվականի կրթաթոշակին:  Նրանց, <<Զինապարտության մասին>> ՀՀ օրենքի  16-րդ հոդվածի 2-րդ մասին համապատասխան, պարտադիր զինվորական ծառայության զորակոչից տարկետում տալու խնդրանքով ՀՀ կրթության և գիտության նախարարություն է դիմել <<Լույս>> հիմնադրամի կրթաթոշակի ծրագրի պատասխանատուն: 

Բակալավրի կրթական ծրագրով ուսումնառելու մեկնող Ն. Գալստյանը և Գ. Մարտիրոսյանը, ովքեր  ներկայումս սովորում են Երևանի պետական համալսարանում՝ առկա ուսուցմամբ և տարկետման իրավունքով, համալսարանից ազատվելու դեպքում, համաձայն <<Զինապարտության մասին>> ՀՀ օրենքի  14-րդ հոդվածի 3-րդ մասի՝ կկորցնեն տարկետման իրավունքը:
Ա. Տիգրանյանի 18 տարին լրանալու է 2016 թվականի նոյեմբերի հունիսի 26-ին, իսկ Գ. Խանդամիրյանինը՝  2017 թվականի հունիսի 26-ին, և սույն նախագծի 1-ին կետի 2-րդ և 5-րդ ենթակետերն ուժի մեջ կմտնեն նրանց 18 տարին լրանալուց հետո:
2. Անհրաժեշտությունը 

Որոշման նախագծի ընդունման անհրաժեշտությունը պայմանավորված է նրանով, որ վերոնշյալ քաղաքացիներին հնարավորություն կընձեռվի ավարտելու ուսումնառությունը, այնուհետև` ներկայանալու զինվորական ծառայության: Նախագծի 2-րդ կետով նախատեսվում է, որ վերոնշյալ քաղաքացիները պարտավորվում  են ուսումն  ավար​տելուց հետո վերադառնալ Հայաստանի Հանրապետություն  և  2  տարի աշխատել  իրենց մաս​նա​գիտությամբ` Հայաստանի Հանրապետության պաշտպանության նախա​րա​րու​թյունում կամ Հայաստանի Հանրապետության պաշտպանության նախարա​րության միջնորդու​թյամբ՝  նրա կողմից առաջարկվող վայրում:
Ելնելով վերոշարադրյալից` նպատակահարմար եմ գտնում <<Լույս>> հիմնադրամի 2016 ուսումնական տարվա կրթաթոշակին արժանացած ՀՀ քաղաքացիներին պարտադիր զինվորական ծառայության զորակոչից տալ տարկետում մինչև նրանց ուսումնառության ավարտը:

Տ Ե Ղ Ե Կ Ա Ն Ք
<<Մի շարք քաղաքացիների պարտադիր զինվորական ծառայության զորակոչից տարկետում տալու մասին>> ՀՀ կառավարության որոշման նախագծի ընդունումը այլ օրենքներում և այլ իրավական ակտերում փոփոխություններ չի առաջացնի:

Տ Ե Ղ Ե Կ Ա Ն Ք
<<Մի շարք քաղաքացիների պարտադիր զինվորական ծառայության զորակոչից տարկետում տալու մասին>> ՀՀ կառավարության որոշման նախագծի ընդունումը  ՀՀ  եկամուտներում  և ծախսերում փոփոխություններ չի առաջացնի:
ԱՄՓՈՓԱԹԵՐԹ
<<Մի շարք քաղաքացիների պարտադիր զինվորական ծառայության զորակոչից տարկետում տալու մասին>>  ՀՀ կառավարության որոշման նախագծի վերաբերյալ  ՀՀ Նախագահի աշխատակազմի և ՀՀ պաշտպանության նախարարության կողմից արված դիտողությունների և առաջարկությունների մասին
	Նախարարության
անվանումը
	Դիտողություններ և
առաջարկություններ
	Նշումներ կատարման վերաբերյալ

	ՀՀ պաշտպանության նախարարություն, 29.07.2016թ., 

ՊՆ/510-1385 գրություն
	Նախագծի վերաբերյալ առարկություններ չկան:
	

	ՀՀ Նախագահի աշխատակազմ
	Դիտողություններ չկան:
	

	ՀՀ արդարադատության նախարարություն
	Որոշման նախագիծը համապատասխանում է Հայաստանի Հանրապետության օրենսդրությանը:

	



